
Circumactis plus viginti quinque annis tandem ad finem perductum est
lexicon Taciteum . Quod cum initio cum A . Gerber suscepissem , illo vere anni
MDCCCLXXXVIII morte absumpto solus rem sustinui : neque tamen mihi utpote
graviore morbo bis adflicto neque umquam satis recreato contigit, ut ipse opus
absolverem , quamquam A . Viertel, is qui huic gymnasio praeest, qua est humani¬
tate et in studia litterarum benevolentia , officii munerisque levationem , quantum
potuit, mihi largitus est . In hac rerum iniquitate C . lohn studiis Taciteis , maxime
editione Dialogi iam nomen consecutus ita mihi adiumentum attulit , ut praeter
verbum , quod est ' sum ’

, U et V litteras conficeret .
Qua ratione opus conditum sit, non est , cur accuratius disputem , quippe

quae satis et ab eis hominibus , doctis J qui iudicium censuramque de hoc libro
fecerunt , exposita atque probata sit 'et singulorum vocabulorum tractatione per-
spiciatur.

Verba scriptoris allata sunt’ secundum tertiam et deinde quartam Halmii
editionem Teubnerianam: quibus locis ab ea recedendum putaverimus, est adnotatum.

D Dialogum de Oratoribus , A Agricolam , G Germaniam , numeri absolute
positi I —V Historias, 1 — 6 et 11—16 Annales significant .

Ubi in scriptis minoribus secundus numerus et in maioribus tertius numero
capitis additus est, ad versum , qui in Halmii editione invenitur, referas .

Asterisco * vel verbis 'cf. com . erit .
’ loci corrupti notantur.

Scripsi Gottingae mense Novembri a . MDCCCCII.
A. Greef.

